
YUNIT IV

Week 35 

Pagtabang sa Komunidad

Unsa akong ikatampo sa paglimpyo

sa akong komunidad?


Unang Buluhaton

A. Kantaha





    Piyesta  



Mugna ni: Lorna C. Mahilum

          Mangadto ta sa Piyesta



Makighiusa ta



Sa atong Hinulawan



Makigsaulog ta



O kiay kiay kiay kiay og maayo



Tuyok, tuyok, tuyok



Singgit og kusog



Hinulawan 
( 2x )


Ikaduhang Buluhaton
Basaha

	Piyesta sa Toledo

Sinulat ni: Lorna C. Mahilum ug Jovelyn C. Quindao



	Sa matag tuig sa ika-12 nga adlaw sa Hunyo, saulogon ang kapistahan ni San Juan de Sahagun, ang Santos nga patron sa Toledo.

Ang managsuong Ayel ug Yani sayo nga nagmata kay mikuyog sila sa ilang iyaan nga mamista sa Toledo. Gisul- ob ni Yani ang iyang itom nga sapatos ug gisul-ob usab ni Ayel ang iyang puti nga sapatos ug ang karaan niya nga antepara. Malipayon ug saya   kaayo silang naghulat sa ilang gwapa ug buotan nga Tiya Amay. Dali silang namarog pagkakita nila sa ilang iyaan ug nananghid sila sa ilang Mama ug Papa nga manglakaw na sila. Dala ang ilang bag-o nga camera nagdali sila pag-adto sa bus terminal para makasakay sila sa unang biyahe padulong sa Toledo.

Kusog ang dagan sa bus mao nga sayo silang naabot sa Toledo. Hilabihan ang kalipay sa managsuon kay alegre ug daghan na ang mga tawo sa karsada. May mga banderetas ug uban pang dekorasyon nga gisab-it sa mga punoan sa kahoy. Mao pa gayod ang pagkahuman sa prosesyon sa dagat.

Wala magdugay, gisugdan na ang parada sa mga higante nga tawo-tawo ug mga sakyanan nga gidayandayanan sa mga maanindot o mabulokon kaayo nga dekorasyon. Gisundan sa lanog nga tambol sa mga magtatambol ang mga maanindot nga sayaw sa mga entrantesa contest sa Hinulawan Festival.Matag tuig ipahigayon kining maong “festival” agig yukbo sa Patron.

Adunay unom ka mga tulunghaan sa sekondarya ang miapil sa bangga karong tuiga. Naghulat sila sa parada nga maabot sa may Rotunda kay adto pagahimoon ang bangga. Kada grupo adunay usa ka gatos kapin nga mga mananayaw ug pagkaanindot sa ilang pasundayag. Misamot kini kamabolokon sa dihang misayaw ang ilang Rayna ug Hari sa “festival.”Nalipaykaayo ang managsoon pag-anunsyo sa nakadaog kay ang grupo nga apil ang ilang mga ig-agaw mao ang midaog sa Hinulawan Festival karong tuiga. Nakalukso sa tumang kalipay ang managsoon. Nalingaw kaayo ang managsoon pagpanguha og retrato sa mga mananayawilabi na gayod sa grupo sa ilang ig-agaw. Siya ang Rayna sa Festival sa ilang grupo.

Pagkahuman sa bangga, nangadto sila sa balay sa ilang iyaan ug malipayon nga nangaon sa lamian kaayo nga mga pagkaon.     


Ikatulong Buluhaton
Ihatag ang kapulong sa mga mosunod nga mga pulong:

	ambak
	· __________
	kusgan
	· __________

	gwapa
	· __________
	gwapa
	· __________

	malipayon
	· __________
	gwapo
	· __________

	dato
	· __________
	labang
	· __________

	init
	· __________
	lakaw
	· __________

	siga
	· __________
	singgit
	· __________


Ikaupat nga Buluhaton

Pangitaa ang mga mosunod sa “Word Hunt”. Isulat sa papel ang inyong tubag.



1. kapulong sa nindot



2. kapulong sa daan



3. kapulong sa syagit



4. kapulong sa gwapa



5. kapulong sa lukso

Ang unang numero gibuhat alang tamdan.

	I

	I
	N

Ikalima nga Buluhaton

Isulat sa notebook ang inyong bation ug buhaton kon ania kamo sa mga mosunod nga sitwasyon.
1. Gipalitan ka og bag-o og nindot nga sinina sa imong mama. 
2. Si Papa nimo moadto sa Cebu kuyog imong manghod samtang ikaw ibilin.
3. Hugaw ang palibot human sa piyesta.

Ikaunom nga Buluhaton
Ilha ang mga kapulong sa mosunod nga mga pares. Butangi ug check (√) ang kapulong ug ( x ) and dili kapulong.

1. Buotan – maldita




2. Luya – abtik





3. Dato – adunahan




4. Abli – serado





5. Gwapa – maanyag




Hinumdomi

Ang kagamitan sa pagtuturong ito ay magkatuwang na inihanda at sinuri ng mga edukador mula sa mga publiko at pribadong paaralan, kolehiyo, at / o unibersidad. Hinihikayat namin ang mga guro at ibang nasa larangan ng edukasyon na mag-email ng kanilang puna at mungkahi sa Kagawaran ng Edukasyon sa action@deped.gov.ph.   


Mahalaga sa amin ang inyong mga puna at mungkahi.

Ang limpyo nga komunidad nagpasabot nga limpyo ug matarong ang mga lumolupyo niini.

Pasig City, Philippines 1600


Telefax: (632) 634-0901 or (632) 634-1072


e-mail:  imcs@deped.gov.ph or depedimcs@gmail.com


DeTxt:  Globe and Smart: 2622








